
2

ULolo likhozi elinamandla nelihlakaniphileko.

ULolo uthanda ukuphapha magega nomlambo 
iNdubazi. Uthanda ukuphaphela emasimini 
wesiphila afune ukudla. 



3

Indodana kaLolo iyagula.

“Indodana yami iyagula,” kuveza uLolo adanile. 

ULolo utshwenyekile ngendodana yakhe egulako. 

“Ngingenza njani?” ULolo uyacabanga.



4

Ngizamusa kuVusa. UVusa ngudorhodera 
ophambili. 

UVusa ungudorhodera onelemuko elibanzi. Unelwazi 
lamalwelwe amanengi.



5

UDorhodera Vusa upopola indodana kaLolo.

“Lobu bulwelwe obuyingozi,” kutjho uVusa.

“Gadesi kufanele ngenzeni?” kubuza uLolo.



6

“Iindaba ezimnandi kukobana indodana yakho 
izokuphola! Kufanele uthole iliqa lesigenama. 
Isigenama sitholakala emasimini.”



7

ULolo waphaphela emasimini. Ngesikhathi 
uLolo aphapha emasimini, wabona into efana 
nesigenama. Nakehlela phasi wathola bona akusiso 
isihlahla esifunekako. Wadlulela phambili.



8

UMulweli, intethe, wahlala elitjeni.

“Ufunana nani?” kubuza uMulweli.

“Ngifunana neliqa lesigenama,” kwaphendula uLolo. 

UMulweli wahlahla indlela, uLolo wamlandela. 



9

“Arhaa! Indodana yami izokuphola! Ngithole 
isihlahla salobu ubulwelwe.”

Wathoma warhorha amakari ngehloso yokuthola 
iliqa. Ihlabathi begade iqinile, ngalokho wadinwa 
msinya.



10

ULolo watlhaga nokudosa iliqa lesigenama.

“Iza ngikusize,” kutjho uMulweli. ULolo wacabanga 
bona uMulweli mncani khulu ukusiza. ULolo 
noMulweli basizana ukwemba isigenama. 



11

ULolo wadosa iliqa lesigenama ngeenzipho zakhe 
eziqinileko. 

Siphu! ULolo wawela phasi abambe iliqa ngezandla. 

UMulweli wahleka. 



12

Waphakama msinyazana uLolo, waphaphela 
ekhaya azele ithabo. Waphapha abambe iliqa 
ngeenyawo. 



13

UMulweli wasala amangele. “ULolo akathokozi,” 
kutjho uMulweli. Naye waphapha.



14

ULolo wafi ka kuDorhodera Vusa. Wapheka iliqa. 
Ngemva kobana liphole, waliseza indodana kaLolo. 



15

Indodana kaLolo yathi ukusela isihlahla yaphola. 
Ngemva kokuphola, indodana kaLolo yavuka 
embhedeni. Yathoma ukuphaphaphapha ngethabo. 



16

“Ngilibele ukuthokoza uMulweli,” kwatjho uLolo.

ULolo nendodana yakhe baphapha babuyela 
emuva emasimini. Bamfumana uMulweli 
bamuthokoza.


